
Nua gafo gaɽo eđa gëbuŋǝṯia 
Rǝmwa.  Leđa pređ lafo 
lakeyo na laber lǝnnaṯa Rǝmwa.  
Lomanǝŋ, Rǝmwa ralwaɽo 
ŋen ŋǝbǝɽaŋǝno, ndrëiṯi Nuaŋ ṯa,  
“Igiđi emǝndađe alo isi yeicia.  

Orn igiđi yëbǝri eɽa 
gǝlaɽǝŋa 
caŋ caŋ.”



Rǝmwa raŋëcu Nua ŋen ṯa ŋawa ŋwaña 
ŋapalo ŋiđi aŋela aŋǝndre lǝbate nano.  Na 
Nua nǝŋǝlwëɽǝnṯi ṯa, “Ṯoɽaṯo đǝpundri đeŋau, 

đǝpundri đoɽra kañ ŋenŋanṯa ađǝɽǝwađace 
eɽa gǝlaɽǝŋa đwala đalo đwaña.”  Na 
Rǝmwa ndrarrǝŋëci Nua ŋen ŋopia iŋi 

gǝbǝđia.  Na 
Nua nǝŋënṯi 
iŋǝmëɽria! 



Leđa lafo lađǝmǝca 
Nuaŋ eŋen iliga gënŋu 
gǝlarrǝŋëcia eđa gënŋu 
gǝbǝđia đǝpundri.  
Nua gero 
gǝđurwa 

iŋǝmëɽria.  
Na nǝŋerṯe 
gǝđurwa eŋen 
ŋǝđǝɽwëtiṯia leđa eŋen 
ŋǝ Rǝmwa.  Na eđa 
nǝŋerṯe gǝnǝŋ gǝnna.



Nua gafo gerṯo đonaṯa 
đoɽra kañ.  Gënŋu gëndu 
ŋen đeṯǝm iliga ŋawa ŋero 
ŋǝđǝnia lomanǝŋ.  Iliga 
lǝta đǝpundri nǝđǝɽǝñađaiđe 

na ṯađonaṯo ṯa 
ađǝwakëɽǝni 

laŋge.



Nǝṯia đwala nǝđela.  Rǝmwa ramamo eđwala đǝmaṯan 
đenǝgǝɽǝjan egorb, na eđwala đǝmaṯan nǝŋǝmame đǝɽǝjan.  

Ndǝfia noɽra na nǝrra, đwala đeđǝñwa đǝrrësi na 
đwala nǝđela nǝđërrǝnṯi 

iđǝpundr.



Aŋgace ṯa leđa lǝmǝn lafo lwara Nua đwara 
đǝcia pǝlelo iliga Nua gǝbërrǝncia 
đwala iđǝpundr.  Lënŋulu lero 
lǝđurwa eŋen ŋǝcia lǝkia 
Rǝmwa.  Lënŋulu lero 
lǝbeɽǝđia ṯa alǝŋgini 
alënṯi iđǝpundr.



Nḏurṯu alo đwala 
pređ na ndǝfia 
ldǝfeṯe iđǝpundr.  
Rǝmwa ndrundǝđi 
Nua ṯa,  “Elaŋ ŋënṯi 
iđǝpundr, aganŋa na leđa 
leɽa gǝlaɽǝŋa.”  Nǝṯia Nua na 
wasen gǝlëɽǝŋu, na lǝđia ǝllëɽǝŋu 
ndijin na lwasenanda lënṯu iđǝpundr.  
Na Rǝmwa ndrǝlanḏe ëwur yiđǝpundr!



Orn ŋawa ŋǝđǝnia 
nǝŋela.  Rǝmwa 
rađǝno ŋawa ŋwaña 
elo nǝŋonḏǝjace lǝbate ñoman 
eređia marllon ëđǝñin na ulǝŋgi. 



Ŋawa ŋapalo 
nǝŋabwace iwur 
nano na irnuŋ nano pređ.  
Iliga ŋawa ŋǝđǝnia ŋǝđuru,  eyen 
pređ isi ywala ŋawa ŋafo ŋatërlo.  
Na laŋge pređ ildi lëuṯa ufuđa ldaye.



Iliga ŋawa ŋǝđaŋǝṯo pǝlelo, 
đǝpundri ṯađǝlalo nǝŋau.  
Aŋgace ṯa alo yafo yaɽo ŋǝrmia 
đǝpundri egariano,  na aŋgace 
ṯa alo yafo ywaya aŋǝno,  na 
aŋgace com ṯa alo yafo yaɽo 
ŋǝđañ aŋǝno.  Orn đǝpundri 
đarmoṯo Nuaŋǝnda eŋau iŋi 
ŋǝkero alo.



Ndǝ nubwa nǝŋgaṯo đenǝŋ,  Rǝmwa 
ndrǝđwaṯa đǝbera đura.  Na aten aten,  
đǝpundri nǝđǝđurwi nayen eđǝpe ywala 
yibërnia Araraṯ.  Na Nua nǝŋǝɽaŋe 
egwaŋano ñoman eređia marllon 

tǝŋ na ŋawa 
ṯaŋirǝwëiđu 

aɽaten.



Nua nǝŋǝđwaṯe ajǝŋgwara na bǝldugur gǝmiñađëcilo 
igëuređǝber.  Na ŋen lero lǝfǝđia alo yetǝɽe yuđu ṯa 
alǝwaffe alo,  bǝldugur nǝđoɽǝbaṯa Nuaŋ nano.



Osbwo nǝyeɽe yento,  Nua 
nǝŋiđi ṯia tǝŋ.  Na bǝldugur 
nǝđoɽǝbǝđia đapo đaṯai nëñua 
đimǝni.  Na egosbwo isi yeɽeṯa 
orba Nua nǝŋǝlǝŋeṯe ṯa alo yuđu 
đǝge ŋenŋanṯa bǝldugur đero 

đoɽǝbǝđo tǝŋ.



Rǝmwa ndrǝlwëɽǝṯi Nua ṯa liga laŋǝra ṯa 
aŋǝmǝñe iđǝpundr đǝge.  Na lënŋulu pređ, 
Nua na leđa leɽa gǝlëɽǝŋu ldǝmëmiñi 

đwala iđǝpundr. 



Sëcu Nua gafo 
gaŋǝranano!  Gënŋu 
gabǝđo ađuna na 
nǝŋëbuŋǝṯi Rǝmwa 
irri rëbǝrima gënŋu 
na leđa legeɽa 
gǝlëɽǝŋu eŋau ŋǝcia 
iŋi ŋǝkero alo.



Na Rǝmwa 
ndrǝlwëɽǝṯi Nua ŋen 
ŋoɽra kañ.  Rënŋu 
raber riđi arđwaṯa ŋawa 
ŋǝkera alo elǝbate tǝŋ 
ŋenŋanṯa đakǝmia ŋeicia 
ŋǝleđa.  

Rǝmwa ndrǝnaiđe ŋamla 
ŋoɽra ŋǝđǝlaldǝŋǝđëinia 
eŋen iŋi ndrǝlwaɽo.  Na 
fǝŋu đǝrlde iđi đǝɽo 
ŋamla eŋen iŋi 
Rǝmwa rǝlwaɽo.



Nua na lǝđia ǝllëɽǝŋu 
ldǝtuđi đǝlǝŋe alo 
đǝmajǝn iliga ŋawa ŋǝmǝndađo 
iŋi ŋǝkero alo.  Na iliga ildi 
lǝmǝñađaṯa nëñua, đǝlǝŋe 
đǝlëɽǝŋu nǝđǝpayalo lǝbate 
nano pređ.  Na đǝlǝŋe 

ëmcu ɽetǝɽeto 
galo 

đeṯo eđǝlǝŋǝđia đǝ 
Nua na lǝđia ǝllëɽǝŋu.



Nua na Ŋawa iŋi Ŋǝkero alo

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Đǝtođalo  6-10

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

